
turadi. Mazkur hududlarda chorvachilik tarmoqlarining kengayishi bilan bir qatorda, parazitar 
kasalliklar, xususan, trematodozlarning tarqalishi ham ortib bormoqda. Trematodalar hayvon 
organizmida oshqozon-ichak trakti hamda qon aylanish organlariga zarar yetkazib, ularning 
umumiy fiziologik holatini yomonlashtiradi va mahsuldorlikni pasaytiradi. 

Trematodalarning rivojlanish siklida faol harakatlanuvchi serkariyalar alohida o’rin tutadi. 
Ularning ekologik xatti-harakati va harakat strategiyasi ikkinchi oraliq yoki asosiy xo’jayinga 
invaziya qilishni ta’minlaydi. Serkariyalarning bunday moslashuvchanligi ularning epizootik 
jarayonlarda faol ishtirok etishiga sabab bo’ladi. Shu boisdan, serkariyalar biologiyasini, ularning 
faol zararlanish strategiyalarini o’rganish va ularga qarshi samarali ekologik, biologik hamda 
veterinariya chora-tadbirlarini ishlab chiqish O’zbekiston sharoitida dolzarb ilmiy muammo 
hisoblanadi. 

Ayniqsa, suv va quruqlik ekotizimlarida uchrovchi uy va yovvoyi hayvonlarning 
trematodozlariga qarshi kurash kompleksini ishlab chiqish nafaqat veterinariya parazitologiyasi, 
balki bioekologiya va sog’lom chorvachilik tizimining barqarorligini ta’minlash uchun ham 
muhim ahamiyat kasb etadi. Bunday tadqiqotlar “One Health” (Bir salomatlik) konsepsiyasi 
tamoyillariga mos ravishda, hayvon, inson va muhit sog’lig’i o’rtasidagi o’zaro bog’liqlikni 
inobatga olgan holda olib borilishi lozim. 

Shu nuqtai nazardan, O’zbekistonning Markaziy ekotizimlarida hayvon trematodozlariga 
qarshi chora-tadbirlar kompleksini ishlab chiqish, serkariyalar ekologiyasi va ularning xo’jayin 
bilan o’zaro ta’sir mexanizmlarini tahlil etish bugungi kunda dolzarb ilmiy-amaliy masalalardan 
biridir. 

Yuqorida qayd etilganlarga asoslanib, biz Oʻzbekistonning oʻrganilayotgan hududlari 
sharoitlaridan kelib chiqqan holda hayvonlar trematodozlariga qarshi kurashning kompleks 
choralarning optimallashtirilgan usullari ishlab chiqildi (sxema). 

Trematodoz bilan kurashish boʻyicha kompleks chora-tadbirlar 3 blokdan iborat: 
kasallangan hayvonlarga nisbatan koʻrilgan chora-tadbirlar (Respublika veterinariya 

xizmati tomonidan tartibga solinadigan dori vositalari bilan degelmintizatsiya qilish); 
yaylovlarda koʻrilgan chora-tadbirlar. Yaylov hayvonlaridan foydalaniladigan 

xoʻjaliklarda tabiiy yaylovlarni yaxshilash boʻyicha chora-tadbirlarni tizimli ravishda amalga 
oshirish, shuningdek, yaylovlarni almashtirish (agar imkoniyat boʻlganda!); 

chorvachilik binolari, sugʻorish joylari, oziqlantiruvchilar va parvarishlash vositalari, 
inventar hamda jihozlarning veterinariya-sanitariya holatini tizimli ravishda yaxshilashdan iborat. 

Hayvonlarni anthelmintik, xususan trematodalar (sho’rlanma «flukes») ga qarshi dori 
vositalari bilan davolash – masalan, Triclabendazole, Nitroxynil, Oxyclozanide kabi preparatlar 
(Ico-Gómez va boshq., 2021). Meksika tropik zonalarida bu dori vositalari orqali hayvonlardagi 
Fasciola hepatica va paramfistomlar bilan aralash infektsiyalarni nazorat qilish bo’yicha tadqiqot 
olib borilgan. 

Hayvonlarda davolash jarayonida dori samaradorligini muntazam monitoring qilish: 
masalan, najasdagi tuxum hisobini (faecal egg count) 15–21 kun ichida qayta o’lchash (Nzalawahe 
va boshq., 2018). Tanzaniyada trematodalarga nisbatan samaradorlikni tekshirishda tuxum 
hisobini nazorat qilishda (FAECAL EGG COUNT REDUCTION TEST FECRT) qo’llagan.  

Davolash tartibini muntazam ravishda veterinariya xizmati tomonidan belgilash, 
dorilarning aylanishini (rotation) ta’minlash va resistentlikning oldini olish: «Gelmintlarga qarshi 
kurash asosan kimyoviy dorilarning muntazam qo’llanishiga tayanadi, biroq bunday yondashuv 
barqaror emas, chunki gelmintlarga qarshi dorilarga (antigelmintik vositalarga) rezistentlik keng 
tarqalgan va ortib bormoqda».  

Hayvonlar sog’lig’i, oziqlanishi va umumiy holatini yaxshilash – yaxshi holatda bo’lgan 
hayvonlarda parazitlar bilan kurashish samarasi yuqori bo’ladi. (Umuman parazitologiyada, 
oziqlanishning rolini alohida ko’rish mumkin) 

Kasallangan hayvonlarga nisbatan chora-tadbirlar 

Kasallangan hayvonlarni izolyatsiya qilish, tegishli davolashdan keyin karantin qilish – 
yangi invaziyalarning tarqalishini oldini olish uchun. 

Yaylovlarda ko’riladigan chora-tadbirlar 
Yaylovlarni rotasion yaylovlarga aylantirish ayniqsa, suv – botqoqlarni kamaytirish, 

molliyskalar rivojlanishi mumkin bo’lgan joylardan hayvonlarni uzoqroq joyga ko’chirish. 
Yaylovdagi nam, sho’r, stagnant suv maydonlarini aniqlash va ular bilan bog’liq xavf 

zonalarda hayvonlarning – parazitlarning lichinka bosqichlari (masalan, serkariyalar) bilan 
zararlanishlar oldini olish Shu bilan birga, yaylovlarni suv ta’minoti va drenaj jihatdan tekshirish. 

Molluskalar (oraliq xo’jayinlar) rivojlanishi mumkin bo’lgan suv havzalarni identifikatsiya 
qilish va ehtimoliy zararlanish mumkin bo’lgan havfli zonalardan hayvonlar foydalanishini 
cheklash. Shuningdek, yaylovlarni yaxshilash maqsadida maydonlarni tozalash, sug’orish 
tizimlarini optimallashtirish. 

Suv bilan ta’minlanadigan yerlarni, sug’orish kanallari va hayvonlar kiradigan suv olish 
joylarini tartibga keltirish – bunday joylarda serkariyalar va ularning molluskalar bilan aloqasi 
yuqori bo’lishi mumkin.  

Yaylovlarda veterinariya-sanitariya holatini muntazam nazorat qilish: hayvonlarning 
yaylovdagi sog’lig’i, parazitlar bilan zararlanish darajasi va yaylov muhitining holati. 

Chorvachilik binolari, sug’orish joylari, oziqlantiruvchilar, parvarishlash vositalari va 
jihozlarni tartibga solish 

Hayvonlar yashaydigan binolar va yashashi uchun mo’ljallangan joylarni muntazam 
dezinfeksiya qilish – parazitlar va molluskalar tarqalish ehtimolini kamaytiradi. 

Sug’orish joylari, drenaj tizimlari, hovuzlar, suv to’planadigan hududlarni nazorat qilish; 
mollyuskalar uchun mos bo’lgan muhitni imkon qadar kamaytirish. Bu bilan oraliq xo’jayin – 
molluska populyatsiyasini pasaytirish mumkin. Masalan, molluskotsidlardan foydalanish taklif 
qilinadi. Molluskotsidlar (masalan, mis sulfat, 5,4-dixlorsalisilanilid) orqali intensiv zararlanish 
o’choqlarida suv muhitida populyatsiyani boshqarish – bu serkariyalarning rivojlanishga tayyor 
bosqichlarini kamaytiradi. 

Oziqlantiruvchilar, parvarishlash vositalari va inventarni veterinar-sanitariya talablari 
asosida muntazam tekshirish; hayvonlar ustida ishlatiladigan jihozlar, ozuqa tarqatish vositalari, 
suv olish idishlari, sug’orish trublari va kanalizatsiya tizimlari toza va xavfsiz bo’lishi lozim. 

Hayvonlarga xizmat ko’rsatiladigan ishchi kuchining (xodimlar, fermachilar) 
parazitologiya, profilaktika chora-tadbirlari, veterinar tartib-qoidalari bo’yicha malaka oshirish – 
chunki «turg’nlikda boqiladigan o’txo’r hayvonlarda gelmintlarga qarshi kurashning asosi 
profilaktik tibbiyoti bo’lishi kerak».  

Jamoat axborotini kuchaytirish: gazetalar, radio, televidenie, bukletlar, mutaxassislarning 
ma’ruzalari orqali fermer va chorvadorlarni trematodozlarning xavfi, tarqalish yo’llari va 
profilaktik chora-tadbirlar to’g’risida xabardor qilish. 

Strategik jihatlar va integratsiyalashgan yondashuv 
Trematodozlar bilan kurash strategiyasi ikki asosiy bosqichga mo’ljallangan: lichinka 

bosqichlarining (serkariyalarning) ekzogen rivojlanish bosqichini to’xtatish va ichki (endogen) 
bosqichlarni – ya’ni hayvon-xo’jayinlarda parazitlar rivojlanishini ham cheklash.  

Bir nechta maqolalarga ko’ra, anthelmintik-kimyoviy davolash bilan birga ekologik, 
madaniy va menejmental chora-tadbirlarni birlashtirish ko’proq samarali. Masalan, trematoda 
invaziyalarini 2030 yilga qadar nazorat qilish bo’yicha strategiyada diagnostika vositalari, 
vaksinalar, selektiv seleksiya va integratsiyalashgan yondashuvlar muhimligini bilish zarur.  

Markaziy O’zbekistonda hududlarda suv va quruqlik ekotizimlari hamda yaylovlar va 
sug’orish tizimlari ko’p bo’lganligi sababli, nazorat tizimini joriy etish lozim – ya’ni yaylovlarda, 
sug’oriladigan maydonlarda va sug’orish kanallarida mollyuska va parazit invaziyalarini 
muntazam monitoring qilish. 

Yaylovga kiruvchi suv oqimlari, sug’orish trublari va kanalizatsiya tizimlarini boshqarish 
va mollyuskalarning populyatsiyasini kamaytirish uchun lokal chora-tadbirlarni ishlab chiqish. 

Hayvonlar uchun parazitologik tekshiruvlar va davolashni dastur asosida belgilash: 
masalan, har bir mavsumdan keyin anthelmintik davolash, davolashdan so’ng keyin rezistentlik 
va samaradorlikni baholash. 

Davolash choralari bilan birga hayvonlar oziqlanishini va parvarishlashni optimallashtirish 
– yaxshi oziqlangan hayvonlar parazitga qarshi kurashishda yaxshiroq natija beradi. 

Ommaviy axborot vositalari orqali fermerlarga trematodozlar tarqalishining yo’llari (suv 
orqali, molluska oraliq xo’jayin orqali), profilaktika, davolash va yaylov muhitini yaxshilash 
bo’yicha ma’lumotlar taqdim etish. 

Veterinariya xizmatlari bilan yaqin hamkorlikda, davolanish jarayoni – dori tanlovi, 
davolash jadvali, monitoring – aniq protokollar asosida olib borilishi lozim. 

“Serkariyalarning xilma-xilligi va zararlash strategiyalari” ni hisobga olgan holatda, 
serkariyalar va molluskalar populyatsiyasining ekotizimdagi harakatini kuzatish – qaysi 
mavsumda yoki qaysi geografik hududda xavf yuqori ekanligini aniqlash va chora-tadbirlarni shu 
asosda vaqtida ishga tushirish. 

Yil fasllariga bog’liq ravishda strategiyani moslashtirish: odatda serkariyalarning faoliyati 
nam va iliq sharoitlarda oshadi. Shunday qilib, kuz, bahor yoki iyun-iyuldan keyingi davrda chora-
tadbirlarni kuchaytirish mumkin. 

Xulosa.Ushbu chora-tadbirlar kompleksi – kasallangan hayvonlarni davolash, yaylov 
muhitini yaxshilash, binolar va sug’orish infratuzilmasini tartibga solish – birgalikda 
qo’llanilganda, hayvonlardagi trematodozlarning barqaror epizootik holatini ta’minlashga, chorva 
mollarini saqlab qolish va ularning mahsuldorligini oshirishga xizmat qiladi. Integratsiyalashgan 
yondashuv – dori preparatlari, muhitni nazorat qilish, yaylovni boshqarish, monitoring va malaka 
oshirish – bugungi kunda chet el tadqiqotlarida ham tavsiya qilinmoqda «Trematodalarning 
epidemiologik xususiyatlariga asoslanib, amaliy nazorat chora-tadbirlari tavsiya etiladi». 

QORAQALPOG’ISTON RESPUBLIKASI SHAROITIDA OTLARDA SINAVIT 
KASALLIGINI DAVOLASH VA OLDINI OLISH 

 
Xudayarov R.Y., Yusupov A.R. 

Samarqand davlat veterinariya meditsinasi, chorvachilik va biotexnologiyalar universiteti  
Nukus filiali 

 
Kirish. Otlar sporti, transport va chorvachilikda muhim o’rin tutadi. Ularning bo’g’im 

tizimi doimiy mexanik yuklamaga duch keladi. Shu sababli, sinovial parda yallig’lanishi – sinavit 
otlarda keng tarqalgan patologiyalardan biridir. Sinavit ko’pincha travmatik, infektsion yoki 
aseptik omillar ta’sirida yuzaga keladi. Kasallik vaqtida aniqlanmasa, bo’g’im harakatchanligi 
cheklanib, hayvonning ish qobiliyati pasayadi. 

Kasallikning sabablari. Sinavitning asosiy sabablari quyidagilardir: Bo’g’imning 
mexanik shikastlanishi, zarba, cho’zilish, ko’karish; Yuqori intensiv yuklama sport otlarida ko’p 
uchraydi; Bakterial infektsiyalar streptokokk, stafilokokk va boshqalar; Aseptik yallig’lanish 
allergik yoki metabolik omillar bilan bog’liq; Vitamin-mineral yetishmovchiligi va noto’g’ri 
boqish. 


